
2026اکتوبر 5اوننگ گوجری  نيوز  بوليٹن  
************************ 

 يوه  آکاشوانی  جموں  ہے  نصرت تے  ظفر  اقبال  تيں  خبر  سُنو۔ 
******************** 

HEADLINES 
۔  ليفٹينٹ  گورنر  منوج سنہا  نے  ،  اے  آئی  تے  روبوٹکس برائے جن زی  فارمنگ  ور  ١
بين  الاقوامی  سمپوزيم  تيں  خطاب  کيو  تے  زراعت  مانہہ  مصنوعی  تے  انسانی  ذہانت   
غا  اشتراک  ور  زور  دتو۔    

نافز  کردتی   2026۔  جموں  کشمير حکومت  نے  ،  جموں  کشمير  مشترکہ  ڈکٹ  پاليسی٢
ہے۔   

مردم  شماری  غی  رپوٹ  غے  مطابق،جموں  کشمير  مانہہ  آبی      ۔ دوجا  آبی  ذخائر٣
فی  صد غو  اضافو   ہوو  ہے  ۔  20.5ذجائر  غی  تعداد  مانہہ   

۔نوراترا  تہوار  غے  پيش  نظر  کٹڑا  مانہہ  پوليس  نے  وسيع  حفاظتی  انتظامات  کيا   ۴
 ہيں۔

  10۔  محکمہ  موسميات  غی  پيشن  گوئی  غے  مطابق،  جموں  کشمير  مانہہ  پلک  تيں۵
اکتوبر توڑی  موسم  عام  طور  ور  آبرآلود   رہن  غے  نال  ،ہلکی  بارش  تے  بالائی   

 علاقاں  مانہہ  ہلکی  برف  باری  غا  امکان  ہيں۔ 
******************* 

LG INT'L  SYMPOSIUM 
گورنر  منوج  سنہا  نے  اج  کہيو  ہے  کہ  وزارت  تے  باغبانی    جموں  کشمير  غا  ليفٹينٹ

گا  شعبہ  نانہہ  درپيش  نوی  للکار،  تيں  نمڑن  واسطے  مصنوعی  ذہانت  تے  انسانی    
ذہانت  نانہہ  مل  غے  کم  کرنو  وے  غو۔ ان  للکاراں   مانہہ  موسمياتی  تبديلی  وسائل   

غی  کمی  تے  پائيداری  شامل  ہے۔ليفٹينٹ  گورنر  نے  ياه  گل  سکاسٹ  کشمير  غا   
شاليمار  کنونشن  مرکز   مانہہ  ،  مصنوعی  ذہانت،  تے  روبوٹکس  برائے  جن  زی   

فارمنگ،  غا  موضوع  ور  منعقده  بين  العقوامی  سمپوزيم  غی  افتتاحی  تقريب تيں  خطاب  
مصنوعی  ذہانت  تے  انسانی  ذہانت  نانہہ  ايک   کرتا ں  وقت  کہی۔انُہاں نے  کہيو  کہ   

ساته  کم  کرنو  چاہيے۔انُہاں  نے  ايسی  نوی  ايجادات  تے  ٹيکنالوجی  غی  ضرورت  ور   
زور  دتو،  جن  تيں  کساناں  تے  پورا  معاشرا  نانہہ  فائدو  پجُے۔ليفٹينٹ  گورنر  نے  کہيو  

کہ  زراعت  نانہہ  درپيش  موجوده  للکار غو  مقابلو  پرانہ  طريقاں  تے  آلات  تيں  نی    
کيو  جاسکتو،  اس  واسطے  نوی  ٹيکنالوجی  نانہہ  اپنانو  ضروری  ہے۔  انُہاں  نے  مزيد  

اس  طرح  کہيو۔۔۔۔۔۔۔۔۔۔۔    
******************** 

COMMON DUCT  POLICY 
تر  سہوليات  تے  صاف  ستهرا   جموں  کشمير  مانہہ  جديد  شہری  بُنيادی  ڈهانچہ  ،  بہ

شہراں  غی  جانب  ايک  قدم  چايو گيو  ہے۔  وزرا  غی  کونسل  غی  منظوری  تيں  بعد   
نافذ  کردتی  ہے۔اس  پاليسی  غے   2026حکومت  نے  جموں  کشمير  مشترکہ  ڈکٹ  پاليسی 

تحت  بجلی،  پانی  ،  ٹيلی  کام  ،  گيس  تے  ڈيجيٹل  نيٹ  ورک  واسطے  مشترکہ  رستہ    
بنان  گا  نظام  قائم  کيا  گيا  ہيں۔ پاليسی  غے  مطابق،  نوی  سڑکاں  غی  تعمير  غے   



دوران  ان  مشترکہ  ڈکٹاں  نانہہ  شامل  کيو  جے  غو  ،  جد  کہ موجوده  سڑکاں  مانہہ   
کهدائی  غی     وی  مرحلہ  وار  ، يوه  نظام  قائم  کيو  جے  غو۔اس  تيں  علاوه سڑکاں  غی 

اجازت  واسطے  ايک  ہی  جگہ  تيں  منظوری  دين  غو  نظام  وے  غو  ،  اخراجات  نانہہ  
بکه  بکه  اداراں  غے  بشکار  تقسيم   کيو  جے  غو  تے  کال  بفور  يو  ڈگ  پليٹ  فارم    

غے  ذريعے  زير  زمين  سہوليات  غو  ڈيجيٹل  نقشو  تيار  کيو  جے  غو۔ان  اقدامات  تيں   
بار  بار  سڑکاں  غی  کهودائی  غی  ضرورت  کہٹ  وے  غی  ،  سرکاری  بُنيادی  ڈهانچہ   

نانہہ  نقصان  تيں  بچايو  جاسکے  غو  تے  جموں  کشمير  مانہہ سہوليات  غی  ديکه  بهال  
تے  انُہاں  نانہہ  چلان  غا  اخراجات  وی  کہٹ  ويں  گا۔    

******************** 
WATER  BODIES  INCREASE 

مانہہ  کيا  گيا  پہلا  آبی  ذخائير  غی  مردم  شماری  تيں     19- 2018جموں  کشمير  مانہہ
فی  صد  اضافو  ہوو  ہے۔  يہ  گل  حال  ہی    5عشاريہ  20بعد  آبی  ذخائر  غی  تعداد  مانہہ 

مانہہ  مرکزی  وزير  جل  شکتی  سی  آر  پاٹل  غی  جانب  تيں  جاری  کی  گئی  دوجی  آبی  
ذخائر  غی  مردم  شماری  غی  رپو ٹ  مانہہ  کہی  گئی  ہے۔ رپوٹ  غے مطابق،  جموں    

نوا  آبی ذخائر  غو  اضافو  ہوو  ہے ۔آبی   2001کشمير  مانہہ  پہلی  مردم  شماری  تيں  بعد
  20ہہہو  گئی  ہے  ،جس  مان 11766تيں  بده غے 9765ذخائر  غی  مجموعی  تعداد 

فی  صد  غو  اضافو  ہے۔دوجا،  آبی  ذخائر غی  مردم  شماری  غے مطابق،    5عشاريہ
فی  صد  ديہی  علاقاں  مانہہ  ہيں  ،    98جموں  کشمير  مانہہ  موجودکلُ  آبی  ذخائر  وچوں

فی  صد  شہری  علاقاں  مانہہ  واقع  ہيں۔ 2جد  کہ  باقی  
******************* 

CLEANLINESS  DRIVE  UDH 
ادهمپور  مانہہ  اج  بهارتی  ريزرو  پوليس  غی  جانب  تيں  سوچهتا  مانہہ  ساه بهاگ  ،   

غا  موضوع  ور  بڑا  پيمانہ  ور  صفائی  مہم  چلائی  گئی۔ يہ  مہم  سوچه  بهارت  مشن  غا  
غے     مقصد  غے  مطابق  منعقد  کی  گئی۔  يہ  صفائی  مہم  ادهمپور  غا  جکهينی  پارک 

تيں    100کول  کال  غا  علاقہ  مانہہ  چلائی  گئی،  جس  مانہہ  بهارتی  ريزرو  پوليس  گا
آر  بٹالين  غا    1جے  کے  اے  پی،  24متہ  افسراں  تے  جواناں نے  بهرپور  حصو  ليو۔ 

بکه     کمانڈنگ  افسر  غی  قيادت  مانہہ  پوليس  اہلکاراں  نے  علاقہ  مانہہ  صفائی  غی
بکه  سرگرمياں   انجام  ديں  تے  لوکاں  نانہہ  صفائی  برقرار  رکهن  غی اہميت  غا  بارا   
  1مانہہ  بيدار  کيو۔ اس  بارے  مزيد  جانکاری  ديتا  واں  ڈی  ايس  پی،  جے  کے  اے  پی،

 آر  ادهمپور،  خود مختيار  نے  اس  طرح  کہيو۔۔۔۔۔۔۔ 
******************* 

WORLD  TEACHERS  DAY 
عالمی  يوم اساتزه  غا  موقع  ور  پدم  شری  پروفيسر  شيو  نرموی  نے  قوم  غا  مستقبل   

نانہہ  سوارن   مانہہ  اساتزه  غا  اہم  کردار  ور  لو  کہلی  ۔انُہاں  نے  کہيو  کہ   ايک   
استاد  غی  ذمہ  داری  کلاس  غا  کمره  توڑی  محدود  نی ، بلکہ   طلبہ  مانہہ  اچها   

اخلاق،  حُب  الوطنی  ،  سماجی  شعور  تے  سائنسی  سوچ  نانہہ پيدا  کرنو  وی  اسُتاد   
غی  ذمے  داری  ہے۔  بهارت  غی  قديم  گرو  روايت  غو  ذکر  کرتا  واں  پروفيسر  نرموی  

رہنمائی  کرن   نے  کہيو  کہ  درونا چاريہ  تيں  لے  غے  بهگوان  رام  غی  زندگی  مانہہ   
آلا  اساتزه    توڑی،  گروواں  تے  اساتزه نے  ہميشہ  نسلاں  غی  تربيت  تے  انُ  غی   
شخصيت  سازی   مانہہ  اہم  کردار  ادا  کيو  ہے۔انُہاں  نے  اس  گل  ور  زور  دتو  کہ   



اساتزه  نانہہ  طلبہ  نانہہ  ڈيجيٹل  دور   غی  للکاراں  غو  مقابلو  کرن  واسطے  تيار  کرنو  
چاہيے۔  انُہاں  نے  مزيد  اس  طرح  کہيو۔۔۔۔۔۔۔۔۔۔    

***************** 
NAVRATRI  SECURITY 

رياسی  پوليس  نے  نوراتری  تہوار  توں  پہلاں  کٹڑا  مانہہ  جامع  حفاظتی  انتظامات  کيا   
غا  مندر  ور  جان   ہيں ۔  ملک  بهر  توں  عقيدت  منداں  غی  شری  ماتا  ويشنوی  ديوی  

سو  توں  زياده  اے  آئی  کيمره    5غی  امُيد  ہے۔  ات  نگرانی  نانہہ  مضبوط  بنان  واسطے 
استعمال  کيا  جارہيا  ہينجن  غی  نگرانی  واسطے  کمانڈ  تے  کنٹرول  مرکز  غے  ذريعے   
تعاون  حاصل  ہے۔زائرين  تے  رہائشياں  غی  حفاظت  نانہہ  يقينی  بنان  مانہہ  مدد    

واسطے  اہم  مقامات  ور  خصوصی  ناکہ  تے  اضافی  حفاظتی  اقدامات   وی  لايا  گيا  ہيں  
۔  حفاظتی  تے  ٹريفک  گا  انتظامات  کٹڑا  شہر  بهون  در  جان  آلا ياترياں  گا  رستہ ،   

حفاظت  چوکياں  گو   بُنيادی  کيمپ  نگرانی  گا  مقامات  ،  داخلہ  تے  خارجی  مقامات  تے   
احاطو  کريں ۔اس  سلسلہ  مانہہ  مزيد  جانکاری  ديتا  واں  ايس  ايس  پی  رياسی  موکُند ،  

 تبرےوال  نے  کجُه  اس  طرح  کہيو۔۔۔۔۔۔۔ 
******************* 

REASI  POLICE  MOBILES 
گُم    67ہزار  ماليت  غا 60لکه 12غے  بشکار  2026رياسی  پوليس  نے  اگست  ستمبر 

ہو   273شده  موبائل  فون  برآمد  کيا  ہيں  ۔ جس  سنگ  برآمد  شده  فون  غی  کلُ  تعداد
گئی  ہے  تے  يہ  اصل  مالکاں  نانہہ  واپس  کردتا  گيا  ہيں  ۔  برآمد  شده  فون  مقامی   

ترياں   لوکاں  تے  شری  ماتا  ويشنو  ديوی  غی  پوجا  گاه  تے  شيو  کهوڑی  جان آلا  يا
غے  دوران    2026غا  تها۔  قابل  ذکر  ہے  جے  سائبر  پوليس  سٹيشن  رياسی  نے

ہزار  روپيہ  غو  وی  پتو  لايو   12لکه 36کمپيوٹر  غے  ذريعے  فراڈ  غا  معاملات  مانہہ  
ہزار  روپيہ  پہلا  ہی  عدالتی  احکامات  غے  بعد  متاثرين    60لکه  23ہے۔  جس  بچوں 

نانہہ  واپس  کيا  جا  چُکا  ہيں۔  اس  سلسلہ  مانہہ  جانکاری  ديتا  واں  ايس  ايس  پی   
 رياسی  نے  کجُ  اس  طرح  کہيو۔۔۔۔۔۔ 

***************** 
VETERINARY  CAMP 

بهارتی  فوج  نے  ضلع  کٹهوره  گا  علاقہ  ڈگر  مانہہ  مويشياں  واسطے    ويٹينری  کيمپ  
قاں  غا  لوکاں  غی  بڑی  تعداد  اپنا  جانوراں  غے  سنگ  اس  کيمپ   غو  انعقاد  کيو۔ علا 

مانہہ  آئی  تے  اغے  جانوراں  گا  ڈاکٹراں  کولوں  ان  گو  معائنو  کرايو۔  کيمپ  غے   
دوران جانوراں  مانہہ  بکه  بکه  بيمارياں  غو  معائنو  کيو  گيو  تے  ضروری   طبی   

مشورو  دتو  گيو۔  مويشياں  غا  مالکاں  نانہہ  ضرورت  غے  مطابق  ادويات  تقسيم  کی   
گئی  تانجے  ان  غا  جانوراں  غو  بروقت  علاج  ہوسکے،  مقامی  لوکاں  نے  فوج  غا   

اس  قدم  غی  تعريف  کی  تے  کہيو  جے  پہاڑی  تے  دور  دراز  علاقاں  مانہہ  ايسا  کيمپ  
ت فائده  مند  ثابت  ويں۔اس  سلسلہ  مانہہ  بولتا  واں   مويشياں  گا  مالکاں  واسطے  بہ 

 ايک  مقامی  نے  کُجه  اس  طرح   کہيو۔۔۔۔۔۔ 
***************** 

WEATHER 
محکمہ  موسميات  نے  دسيو  ہے  جے  جموں  کشمير  مانہہ  اج  موسم  عام  طور  ور   

اکتوبر  غے  بشکار  ہلکی  بارش  م  اچُيرا    10توں 6خشک  رہن  غو  امکان  ہے  جد  کہ



علاقاں  مانہہ  ہلکی  برف  باری  تے  چند  ايک  مقامات  ور  گرج  چمک  غے  سنگ  عام  
اکتوبر  توڑی  موسم  جزوی  طور  ور    15توں  11طور  ور  موسم  آبرآلود  ره  غو  ۔  

سميات  ، پروين  آبرآلود  رہن  غی  توقع  ہے ۔اس  بارے  مزيد  جانکاری  ديتا  واں  ماہر مو 
 کمار  نے  اس  طرح  کہيو۔۔۔۔۔۔ 

******************** 


